
UVOD 



Svjetska trgovinska organizacija je institucija koja je glavni krivac danasnjeg multilateralnog trgovinskog 
sistema koji se odnosi na oblast carina, trgovine robama, uslugama i intelektualnim vlasnistvom. Od svog 
osnivanja 1.1.1995. godine pocela je stvarati nove tokove svjetske trgovine doprinoseci ekonomskoj 
globalizaciji i integraciji udaljenih regija. 

1948. godine doslo je do pokusaja Stvaranja Medjunarodne trgovinske organizacije (ITO - International 
Trade Organisation) koja nije ugledala svjetlost dana. Ali kao rezultat tih napora i nastojanja javlja se 
Opsti sporazum o carinama i trgovini (GATT - General Agreement on Tariffes and Trade). Njemu su u 
Zenevi pristupile 23 drzave. One su ovim cinom imale namjeru da zapocnu trgovinsku liberalizaciju i 
ukidanje carinskih i necarinskih barijera u podrucju trgovine robama. Duzi vremenski period kroz cetiri 
runde pregovora kreiran je multilateralni trgovinski sistem sto je 1995. proizvelo stvaranje WTO-a (World 
Trade Organisation). Poslije toga nastupile su 5 konferencija u Singapuru, Zenevi, Sjetlu, Dohi, Kankunu 
a Hong Kong ocekuje VI Ministarsku konferenciju. Ono sto su krojaci ove enormne ekonomske 
organizacije htjeli generisati svojim djelom jeste postizanje odrzivog rasta i razvoj privrede, opsteg 
blagostanja i liberalnog trgovinskog okruzenja tako da se na kraju omoguci kompaktna i dobro 
ukomponovana svjetska politika. Stoga se danas WTO svojim mjerama fokusira na stvaranje 
ravnopravnog uredjenja trgovinskih pravila i liberalizaciju trgovine. Isto tako, posvecuje se uklanjanju 
protekcionistickih mjera i diskriminatorne politike u medjunarodnoj ekonomiji nastojeci i da nerazvijene 
zemlje, zemlje u razvoju i tranzicijske zemlje ugradi u svoj multilateralni poredak. 

Jedna od zemalja koja nije bila u grupi one 23 zemlje a podnijela je zahtjev da se pridruzi velikoj porodici 
koja se zove Svjetska trgovinska organizacija jeste Kina, tacnije Narodna republika Kina. Prva nam je 
asocijacija kad cujemo to ime najmnogoljudnija drzava. Medjutim, ne mora da bude bas tako, jer se 
tokom zadnje decenije za Kinu najvise veze termin ekonomski fenomen. To nije slucajno s obzirom na 
karakteristike njene ekonomije. Kina je bila zemlja komunistickog uredjenja koja je vodila plansku 
centralisticku politiku sovjetskog tipa. Krajem 1978. godine kineske vlasti zapocele su reformu cijom 
zaslugom Kina danas ima respektivnu poziciju. Ta reforma je proizvela “mjesovitu ekonomiju” vise 
usmjerenu ka trzisnom mehanizmu funkcionisanja ali i dalje pod okvirima koje je nametala Komunisticka 
partija. Ali reforma je ipak odradila svoj dio posla: poljoprivredna kolektivizacija je zamjenjena 
privatizacijom zemlje, povecana je odgovornost lokalnih vlasti i menadzera fabrika i dozvoljeno je 
otvaranje velikog broja malih privatnih firmi. Sve ovo je doprinijelo pristupanju Kine WTO-u. 

